
	ఆ.	
దానభోగశౌర్యధైర్యధర్మాచార

సాహసప్రతాపసత్యనీతి

బుద్ధికపటగతులు భూలోకజనులకు

గలిగియుండు నెపుడు గలియుగమున.

	వ.	
అట్లు గావున నేతద్వృత్తంబులు దెలుపు భూతభవిష్యద్వర్తమానకథలు కల వవి యథాక్రమంబున నెఱిగించెద.

	ఉ.	
పాండుకుమారవిక్రముఁడు భాగవతప్రియకారివైభవా

ఖండలమూర్తి యర్థిజనకామితదాయి సమస్తధారుణీ

మండల మెల్ల నేలె రఘుమానవనాథుని భంగి శూరతన్

దొండమచక్రవర్తి రిపుదుర్మదదానవచక్రవర్తియై. ?

	క.	
అతఁ డొక్కనాఁడు మృగయా

రతుఁడై గహనమున సత్త్వరాసులవెంటన్

గుతుకమున దిరిగి పొంతటి

కుతలధరం బెత్త నుగ్రకోలం బంతన్.



	 45







	ఉ.	
అగ్రమునందు దోఁచిన నృపాగ్రణి కార్ముక మెక్కువెట్టి య

త్యుగ్రనిశాతబాణము మహోద్ధతి నేసిన నవ్వరాహ మా

నిగ్రహవిగ్రహంబునకు నిల్వక యాగ్రహవృత్తి బారి ని

ర్వ్యగ్రత నొంది నాకకుహరంబున డిగ్గి యదృశ్యమౌటయున్.

	తోటకము.	
ధరణీశ్వరుఁ డాస్థలి ద్రవ్వగ న

క్కిరిరత్నము నంతనె గేలిగతిన్

హరిరూపము దాల్చి నరాధిపతిరిన్

కర మద్భుతచిత్తుని కట్టెదురన్.

		 ఈ పేజీలో చివరి మార్పు 26 ఆగస్టు 2020న 05:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

